
Enfliyanse ak Siveye Gouvènman an
LEKTI #1
Non: ________________________

Dat: _________________________


SS.7.CG.2.8 Eksplikasyon pou Kritè Referans 1: Elèv yo pral idantifye metòd yo medya itilize pou siveye ak fè gouvènman asime responsablite li (pa egzanp, asime yon wòl siveyans, libète laprès jan sa dekri nan 1ye Amandman an).






Medya yo itilize dwa libète laprès yo genyen, ki pwoteje nan Premye Amandman an, pou yo siveye ak enfliyanse gouvènman an. Medya yo gen ladan laprès ekri (jounal yo, revi yo), medya ki difize yo (televizyon, radyo), Entènèt la, ak rezo sosyo yo (Facebook, Twitter). Medya yo rapòte istwa sou otorite piblik yo, yo bay enfòmasyon anliy sou gouvènman an, oswa nan nouvèl ki difize nan radyo oswa nan televizyon. Medya yo jwe yon wòl enpòtan nan toude, siveye ak enfliyanse, gouvènman an pa mwayen repòtaj yo fè. 
Medya yo gen yon gwo kokennchenn enpak nan enfliyanse ak siveye gouvènman an. Medya yo souvan asime yon wòl siveyans, k ap siveye sou gouvènman ak rapòte sou sa gouvènman fè. Medya yo ka konsantre sou yon sijè oswa yon kanpay presi, ki pral atire atansyon piblik la epi ki ka enfliyanse fason moun vote.










Premye Amandman - yon amandman yo ajoute nan Konstitisyon Etazini an ki entèdi Kongrè a tabli yon relijyon, ak jennen libète pou pratike relijyon ochwa, laprès, lapawòl, rasanbleman, oswa pou voye petisyon bay gouvènman an
libète laprès - dwa pou laprès ekri ak enprime nouvèl ak enfòmasyon san gouvènman pa mele; li garanti nan Premye Amandman an
medya - fòm pliryèl mo "medium," ki refere a plizyè mwayen kominikasyon. Pa egzanp, televizyon, radyo, jounal yo ak Entènèt (wèb) la se divès kalite medya yo ye. Yo ka itilize tèm lan tou pou dekri ansanm òganizasyon laprès yo kòm yon gwoup antye.
wòl siveyans - yon moun oswa yon gwoup ki aji kòm yon pwotektè oswa yon gadyen

